
Vendim i Késhillit té Mediave té& Shkruara té Kosovés ndaj

ankesés sé Paykos LLC pérfaqésuar nga Armend Zeqgiraj kundér
Insajderi

Késhilli i Mediave té Shkruara té Kosovés né mbledhijen e tij
té mbajtur mé 30 gershor 2023, shgyrtoi ankesén e dérguar nga
Paykos LLC pérfagésuar nga Armend Zegiraj kundér Insajderi
lidhur me publikimin e shkrimit me titull “Démtim i Telekomit

prej afro 7 milioné eurosh, ky éshté pronari i “Paykos””, dhe
mori kété

VENDTIM

- Ankesa miratohet pjesérsht.



ARSYETTIM

Media ka publikuar njé lajm me titull “Démtim 1 Telekomit
prej afro 7 milioné eurosh, ky éshté pronari i “Paykos””, me
pretendimin se shkrimi shkel kapitujt II (raportimi i sé
vértetés), III (nxitja dhe gjuha e urrejtjes, IV (e drejta
pér t’u pérgjigjur) dhe V (personat e pérfshiré né incidente,
aksidente, té arrestuar apo té akuzuar pér vepra penale) té
Kodit té Mediave té Shkruara.

Lajmi éshté shkruar né gazeté online dhe objekt i késaj ankese
éshté teksti i shkruar, e gé rrjedhimisht ankesa é&shté e
lejueshme pér trajtim dhe e afatshme.

Pas shgyrtimit té ankesés KMShK gjen se ankesa é€shté e bazuar
pjesérisht. Pra, miratohet pjesérisht.

Né lidhje me raportimin e sé vértetés, KMShK pasi e ka lexuar
shkrimin ka gjetur se media nuk e ka shkelur Kodin e Mediave
né momentin e publikimit té lajmit, pasi gé& né raportimin e
vet ka treguar pretendimet apo dyshimet gé jané€ té ngritura
nga prokuroria. Andaj ankesa né kété piké refuzohet.

Né lidhje me pikén e té drejtés pér t'u pérgjigjur, KMShK
konsideron gé né rastin né fjalé media é&shté dashur ta marré
njé pérgjigje nga ankuesi, kompania apo avokati i kompanisé.
Andaj né lidhje me kété piké, media ka béré shkelje té Kodit
té Mediave.

Né lidhje me gjykimin e dhéné nga media, pérkatésisht shkeljen
e kapitullit V apo té prezumimit té pafajésisé, KMShK
konsideron se problematik é&shté titulli i shkrimit, gé& aludon
né ményré indirekte né fajsiné& e ankuesit, edhe pse ai nuk
éshté pjesé e aktakuzés sé ngritur. Né kété piké, ankesa éshté
e bazuar.

Né lidhje me gjuhén e urrejtjes té lejuar nga Media né faget
e saj né rrjetin social, KMShK konsideron se pér kété pjesé
nuk éshté kompetente dhe nuk mund té jap vendim, andaj pér



kété piké KMShK shpallet jo kompetente dhe hedh pikén e
ankesés si té pa lejuar.

Megjithaté KMShK fton mediat gé€ né mundésité dhe kapacitetet
gé kané, té mundohen té kontrollojné edhe komentet né rrjetet
sociale. Né& anén tjetér KMShK inkurajon ankuesin gé& té parages
ankesa gé pérmes vet platformés sé rrjeteve sociale éshté e
mundur raportimi i gjuhés sé urrejtjes dhe fyerjet e shpifjet.

Andaj, KMShK vendos gé ankesa té miratohet pjesérisht.

